
Հայաստանի Հանրապետության կենտրոնական բանկը և «Հայաստանի պատանեկան նվաճումներ» հասարակական կազմակերպությունը մայիսի 20-ին կրթական ծրագրերի շրջանակում կազմակերպել են «Brain–Ring» խաղ-մրցույթ: Նպատակը հանրակրթական դպրոցներում «Տնտեսագիտություն» ուսումնասիրող աշակերտների գիտելիքների և հմտությունների  խորացմանը, արագ  և ճկուն մտածելու և կողմնորոշվելու կարողությանը նպաստելն է: 

2011 թ. մարզերում կազմակերպվել են մրցույթի նախնական փուլերը, որոնց մասնակցել են «Հասարակագիտություն» առարկայի «Տնտեսագիտություն» բաժինն ուսումնասիրած շուրջ 500 10-րդ դասարանցի աշակերտներ` ավելի քան 100 դպրոցներից: 

Մարզերի հաղթող թիմերից ձևավորված հավաքական թիմերն այսօր` մայիսի 20-ին, մասնակցեցին հանրապետական կիսաեզրափակիչ և եզրափակիչ փուլերին, որի արդյունքում մրցույթի պատվավոր ժյուրիի կողմից մրցույթի հաղթող ընտրվեց Արմավիրի մարզի հավաքական թիմը: 2-րդ և 3-րդ հորիզոնականները համապատասխանաբար գրավեցին Կոտայքի և Շիրակի մարզերի հավաքական թիմերը:  

Եզրափակիչ փուլին մասնակցում են մարզերի հավաքական թիմերը:

Մրցույթի  պատվավոր ժյուրիի կազմում են` 

Արմենակ Դարբինյանը  (ՀՀ ԿԲ Խորհրդի անդամ)

Արմինե Հովհաննիսյանը («Հայաստանի պատանեկան նվաճումներ» կազմակերպության գործադիր տնօրեն)

Արտակ Դավթյանը (ԱԺ գիտության, կրթության, մշակույթի, երիտասարդության և սպորտի հարցերի մշտական հանձնաժողովի նախագահ)

Անահիտ Բախշյանը (ԱԺ գիտության, կրթության, մշակույթի, երիտասարդության և սպորտի հարցերի մշտական հանձնաժողովի անդամ)

Մրցույթի նկարագրությունը


Մրցույթին մասնակցում են  5 հոգանոց 11 թիմեր` յուրաքանչյուր մարզից 1-ական թիմ և մեկ թիմ Երևանից: 


Թիմերին կառաջադրվեն տնտեսագիտական խնդիրներ, վարժություններ, ինչպես նաև  տեսական հարցեր: 


Առաջադրանքներին պատասխանելու համար կտրվի 10 րոպե ժամանակ, որից հետո թիմերը  ժյուրիի դատին  կներկայացնեն առաջադրված խնդրի լուծման իրենց տարբերակը: 


Մրցույթի հաղթող կճանաչվի ամենաշատ միավորներ վաստակած թիմը:


Մրցույթի ընթացում կարևորվում է ոչ միայն ճիշտ պատասխանը, այլ նաև տնտեսագիտական խնդիրների լուծման ընթացքում  արագ և ճկուն կողմնորոշվելու կարողությունը և թիմային աշխատանքը:


Մրցույթի հաղթող թիմերը կպարգևատրվեն ՀՀ կենտրոնական բանկի և «Հայաստանի պատանեկան նվաճումներ» հասարակական կազմակերպության կողմից սահմանված հատուկ մրցանակներով և պատվոգրերով, իսկ մնացած թիմերին կշնորհվեն մասնակցության հավաստագրեր:

Մրցույթի կազմակերպիչներն են`

Հայաստանի Հանրապետության կենտրոնական բանկը

«Հայաստանի Պատանեկան նվաճումներ» հասարակական կազմակերպությունը

Ծանոթություն

«Հայաստանի Պատանեկան Նվաճումներ» հասարակական կազմակերպություն

«Պատանեկան նվաճումներ» միջազգային կազմակերպությունը տնտեսագիտական և ձեռնարկատիրական կրթական ծրագրերի բնագավառում աշխարհի առաջատար կազմակերպությունն է, որի ծրագրերին մասնակից ուսանողների թիվը աշխարհի 111 երկրներում գերազանցում է 2.5 միլիարդը: 

«Հայաստանի Պատանեկան Նվաճումներ» կազմակերպությունը  «Պատանեկան նվաճումներ» միջազգային կազմակերպության մասնաճյուղն է Հայաստանում:  Այն հիմնադրվել է 1993 թվականի աշնանը` իր աշխատանքները սկսելով Երևանի 8 դպրոցներում: Կազմակերպության առաքելությունը  բարձր դասարանի աշակերտներին տնտեսագիտության և ձեռնարկատիրության հիմունքներին ծանոթացնելը և անհրաժեշտ գիտելիքներով ու հմտություններով զինելն է, որոնց շնորհիվ նրանք կկարողանան կողմնորոշվել տնտեսական բարդ հարաբերություններում և ամբողջական պատկերացում ունենալ Հայաստանի տնտեսական զարգացման հեռանկարների վերաբերյալ: Այդ նպատակով ՀՊՆ  կազմակերպությունը  իրականացնում է բազմաթիվ կրթական ծրագրեր: Կազմակերպությունը գործում է ԱՄՆ Միջազգային զարգացման գործակալության ֆինանսավորմամբ: Մանրամասն տեղեկություններ ստանալու համար կարող եք այցելել կազմակերպության ինտերնետային կայքը`  www.jaarmenia.org  կամ զանգահարել`  (010) 535 167:

ՀՀ կենտրոնական բանկ

Հայաստանի Հանրապետության կենտրոնական բանկը, ելնելով ֆինանսական համակարգի կայունության ապահովման անհրաժեշտությունից իր խնդիրների շարքում առանձնացրել է «ֆինանսական համակարգում սպառողների իրավունքների և օրինական շահերի պաշտպանության համար անհրաժեշտ պայմանների ապահովումը»: 

Վերոնշյալ խնդրի իրագործման համար Կենտրոնական բանկը առանձնահատուկ կարևորություն է տալիս ֆինանսական համակարգում սպառողների ֆինանսական գրագիտության և իրազեկման բարձրացմանն ուղղված միջոցառումների իրականացմանը, ֆինանսական կրթման գործիքների մշակմանը և կատարելագործմանը: 

Կենտրոնական բանկի կողմից մշակվել են ֆինանսական ծառայությունների վերաբերյալ հանրամատչելի գրքույկներ, թողարկվել են դպրոցականների համար հատուկ կրթական խտասկավառակներ, կազմակերպվում են ֆինանսատնտեսական խաղ-մրցույթներ, նկարահանվում են տեսահոլովակներ և այլն: Կենտրոնական բանկը ստեղծել և վարում է նաև ֆինանսական ծառայություններ սպառողների համար հատուկ կրթական և տեղեկատվական ինտերնետային կայք (www.abcfinance.am), որտեղ պարզ և մատչելի կերպով ներկայացվում են նյութեր Հայաստանի Հանրապետության ֆինանսական համակարգի, ֆինանսական կազմակերպությունների, ֆինանսական ծառայությունների հիմնական տեսակների վերաբերյալ:   

Մանրամասն տեղեկություններ ստանալու համար կարող եք այցելել Կենտրոնական բանկի ինտերնետային կայքը` www.cba.am կամ www.abcfinance.am կամ զանգահարել (010) 592 697, (010) 592 698  հեռախոսահամարներով:
Հաղորդագրությունից օգտվելու դեպքում հղումը սկզբնաղբյուրին պարտադիր է: 
հեռ/ֆաքս. 010 56 37 61 կամ 010 592 697, 010 592 698 
էլ-փոստ. consumerinfo@cba.am
